
PRAAT POLITIEK 
Wanneer slegte mense verenig moet die goeies 

saamstaan; anders sal hulle een vir een vol, 
onbejammerdc slagoffers in 'n veragtelikc 
stryd. 

—Edmund Burke. 

D ' T *s a I J e s S 0 ^ e n wel. maar die moeilikheid 
is dat die slegtes altyd beter saamstaan as 

die goeies. In *n demokrasie soos ons s'n in 
Suid-Afrika is daar 'n sterk neiging om dit as 
vanselfsprekend te beskou dat die regering net 
so demokraties is as onsself. Dit is sekerlik 
nie op die oomblik die geval nie. Dit is twyfel-
Hgtig of dit binne ons leeftyd die geval sal 
wees. Daar is geweldige magte wat 'n demo-
kratiese regering vandag beveg, en in die voor-
sjenbare toekoms sal bly beveg. Ondemokra-
liese neigings sal waarskynlik toeneem, watter 
regering ookal aan bewind is, maar as ons 
nog *n mate van demokrasie wil behou sal 
ons daarvoor moet veg. 

Dit beteken dat iedereen wat die behoud van 
ons huidige regeringsvorm op die hart dra, moet 
wakker word en besef dat demokrasie aan ver-
dwyn is en slegs met die grootste moeite in ere 
herstel kan word. 

Nou kom ons egter voor hierdie vraag te 
staan: wat kan u of ck doen om te voorkom 
dat ons land geleidelik 'n polisiestaat word? 
Kan dit vermy word dcur konie te drink na 
komiteevergaderings? Nouja, daar is verskeie 
antwoorde op daardie vraag. Die eerste ant-
woord is dat veel verrig kan word deur koffie 
te drink, mits dit in die regte huisc en op die 

regie stoepe geskied. Dit help nie om poli-
tiek met bekeerdes le bespreek nie, maar as 
mens die onderwerp na aandete begin bespreek 
wanneer almal selfvoldaan voel kan die uitwer-
king dinamies en blywend wees. Om politiek 
te bespreek, veral by geleenthede wanneer dit 
onpopuler is, verseker dat mense oor politiek 
sal begin dink. In 1940 het Mussolini beveel 
dat al die marmerbedekte tafels uit die kafees 
van Roma verwyder moet word. Hy het gese 
dat mense aan daardie tafels politick bespreek 
het, en dit het vir horn gehinder. Sy bevel is 
natuurlik nie gehoorsaam nie, maar die geval 
is interessant, want dit bewys dat die blote 
feit dat mense gesels het, vir horn bang gemaak 
het. 

Die tweede antwoord is dat *n betoging of 
gebaar veel kan bereik. Die Vryheidsradio 
is *n voorbeeld. Alle ordcliewendc burgers keur 
hierdie uittartende gebaar af, maar die fcit bly 
staan dat sekere persone dit nodig geag het om 
die gebaar tc maak. Die persone wat aan hier
die onwettige bedrywigheid deelneem, het nie 
gewag om te sien of andere leiding sou neem 
nie. Hulle het self opgetree. Ons bepleit nie 
soortgelyke bedrywighede nie; ons haal een-
voudig die Vryheidsradio aan as *n voorbeeld 
van wat *n handvol mense kan bereik wanneer 
hulle reken dat sake so ernstig is dat daadwerk-
like optrede dringend vereis word. 

Demokrasie berus op die teorie dat mens 
hoofde moet tel eerder as om hulle te brcck. 
Dit is waar, maar die teorie bring die gevaar 
mee dat die tel van hoofde op sigself as vol-
doende beskou sal word. Dit is egter ook 
nodig dat iets in die hoofde geprop moet word 
voordat hulle getel word. En ons kan nie ver-
wag dat andere hierdie werk moet doen nie. 

Een van die skeppings van ons tyd is 'n 
vormlose monster wat bekend staan as ..Hulle". 
..Hulle" sal daarvoor sorg; ..Hulle" sal nooit 
toelaat dat so iets gebeur nie; „Hul!e" sal dit 
stopsit voordat dit te ver vorder; ..Hulle" sal vir 
ons daarvan in kennis stel wanneer ..Hulle" wil 
he dat ons iets daar omtrent moet doen. 

In werklikheid bestaan ..Hulle" glad nie. 
..Hulle" is u. 

APOLOGY 
The Editor regrets that by an unfortunate chance 

the photographs of Mrs. Till and Mrs. Ohlsson in 
the August issue were transposed. We apologise 
sincerely for any confusion caused thereby. 

